
A.L. 4 tal-2020 

ATT BIEX JIRREGOLA KOMUNIKAZZJONIJIET 
ELETTRONIĊI

(KAP. 399) 

Regolamenti tal-2020 dwar ir-Reġistrazzjoni ta’ Moduli tal-
Identità tal-Abbonati (SIMs) li jintużaw għal Servizzi ta’ 

Komunikazzjonijiet Elettroniċi Disponibbli għall-Pubbliku

 BIS-SAĦĦA tas-setgħat mogħtija bl-artikolu 47 tal-Att biex
jirregola Komunikazzjonijiet Elettroniċi, il-Ministru responsabbli
għall-komunikazzjonijiet għamel dawn ir-regolamenti li ġejjin:- 

Titolu u bidu 
fis-seħħ.

1.  (1) It-titolu ta’ dawn ir-regolamenti hu r-Regolamenti tal-
2020 dwar ir-Reġistrazzjoni ta’ Moduli tal-Identità tal-Abbonati
(SIMs) li jintużaw għal Servizzi ta’ Komunikazzjonijiet Elettroniċi
Disponibbli għall-Pubbliku.

(2) Id-dispożizzjonijiet ta’ dawn ir-regolamenti għandhom
jidħlu fis-seħħ meta dawn jiġu pubblikati fil-Gazzetta, minbarra r-
regolament 4(1) u r-regolament 7(3) li għandhom jidħlu fis-seħħ f’data
stabbilita.

Tifsir. 2. F’dawn ir-regolamenti, kemm-il darba r-rabta tal-kliem ma
tkunx teħtieġ xort’oħra: 

Kap. 399."l-Att" tfisser l-Att biex jirregola Komunikazzjonijiet
Elettroniċi;

"abbonat" tfisser persuna fiżika jew ġuridika li tkun waħda
mill-partijiet f’kuntratt mal-fornitur ta’ servizzi ta’
komunikazzjonijiet elettroniċi disponibbli għall-pubbliku għall-
provvista ta’ dawk is-servizzi.

 
Kap. 418.

"l-Awtorità" tfisser l-Awtorità ta’ Malta dwar il-
Komunikazzjoni mwaqqfa taħt l-Att għat-Twaqqif ta’ Awtorità
ta’ Malta dwar il-Komunikazzjoni;

Kap. 391.

"awtoritajiet kompetenti" tfisser kull awtorità pubblika li
tkun responsabbli għall-prevenzjoni, investigazzjoni, kxif jew
prosekuzzjoni ta’ reati kriminali jew l-eżekuzzjoni ta’ pieni
kriminali, inkluż it-tħaris minn u l-prevenzjoni ta’ theddid għas-
sigurtà pubblika, u tinkludi s-Servizz ta’ Sigurtà kif imwaqqaf
taħt l-Att dwar is-Servizz tas-Sigurtà;

"data stabbilita" hija dik id-data li l-Ministru responsabbli

għall-komunikazzjonijiet jista’ jistabbilixxi b’avviż fil-Gazzetta
kif hemm stipulat fir-regolamenti 4(1) u 7(3);

Kap. 258.

 "dokument tal-identità" tfisser karta tal-identità, dokument
għal residenza jew dokument tal-identifikazzjoni maħruġ taħt l-
Att dwar il-Karta tal-Identità u Dokumenti oħra tal-Identità, jew
dokument tal-identità maħruġ mill-awtoritajiet pertinenti ta’ xi
Stat Membru tal-Unjoni Ewropea, in-Norveġja, l-Iżlanda,
Liechtenstein jew l-Isvizzera jew dokument minn dawk elenkati
fl-Iskeda li tinsab ma’ dawn ir-regolamenti: 

Iżda kwalunkwe wieħed minn dawn id-dokument tal-
identità bħal dawn għandu mill-inqas juri l-isem u l-kunjom u
ritratt tad-detentur u numru tad-dokument tal-identità jew numru
tal-passaport jew numru ta’ identifikazzjoni tad-dokument;

"impriża" tfisser persuna li tkun qiegħda tipprovdi jew li
tkun awtorizzata tipprovdi networks ta’ komunikazzjonijiet
elettroniċi u, jew servizzi jew faċilitajiet li jkollhom x’jaqsmu
magħhom;

"minuri" tfisser persuna li ma tkunx għalqet l-età ta’
tmintax (18)-il sena;

Kap. 61.
"passaport" għandu jkollu l-istess tifsira kif mogħti lilha

taħt l-Ordinanza dwar il-Passporti

"rivenditur" tfisser fornitur li jixtri jew xort’oħra jakkwista
SIMs mingħand xi impriża u jbiegħhom mill-ġdid lill-utenti;

 "SIM" tfisser Modulu tal-Identità tal-Abbonat (SIM) li
jista’ jew ma jistax jiġi sostitwit; 

 "terminu stipulat" tfisser sitt (6) xhur wara d-data stabbilita
għall-bidu fis-seħħ tar-regolament 4(1).

Reġistrazzjoni 
ta’ SIMs.

3. B’effett mid-data tal-pubblikazzjoni ta’ dawn ir-
regolamenti, l-impriżi jistgħu jibdew jirreġistraw SIMs attivati skont
dawn ir-regolamenti u soġġett għall-kunsens tal-utent. 

Attivazzjoni u 
diżattivazzjoni 
ta’ SIMs.

4. (1) Wara dik id-data li l-Ministru jista’ jistabbilixxi
b’ordni fil-Gazzetta, li kull SIM attivata jew SIMs li jiġu attivati wara
dik id-data stabbilita, għandhom jiġu rreġistrati skont dawn ir-
regolamenti fit-terminu stipulat: 

Iżda d-data stabbilita ma għandhiex tkun aktar kmieni minn
sitt (6) xhur mill-pubblikazzjoni ta’ dawn ir-regolamenti.

(2) Wara d-data stabbilita kif stipulata f’dan ir-regolament,

impriża jkollha r-responsabbiltà li tavża, meta dan ikun teknikament
fattibbli, lill-utenti kollha biex jirreġistraw is-SIMs tagħhom. 

(3) Wara d-data stabbilita kif stipulata f’dan ir-regolament,
impriża għandha tiddiżattiva s-SIMs kollha li ma jkunux ġew
irreġistrati skont dawn ir-regolamenti fit-terminu stipulat. 

(4) Meta abbonat ikun diġà parti f’kuntratt ma’ impriża fejn il-
ħlas isir fi tmiem perjodu stabbilit, dan ma jkunx meħtieġ jirreġistra
skont dawn ir-regolamenti:

Iżda mat-tiġdid ta’ kuntratt fejn il-ħlas isir fi tmiem perjodu
stabbilit, l-impriża għandha tivverifika li dan il-kuntratt ikun fih id-
dettalji kollha meħtieġa fir-regolament 5. 

Informazzjoni 
meħtieġa għar-
reġistrazzjoni 
ta’ SIM.

5. (1) L-impriża jew ir-rivenditur għandu jirreġistra SIM
b’kull mezz disponibbli li tipprovdilu l-impriża, sakemm l-abbonat li
jkollu dokument tal-identità jew passaport maħruġ f’Malta, jipprovdi
din l-informazzjoni li ġejja: 

(a) l-isem u l-kunjom; u 

(b) in-numru tad-dokument tal-identità jew tal-passaport.

(2) L-impriża jew ir-rivenditur għandu jirreġistra SIM
b’kull mezz disponibbli li tipprovdilu l-impriża, sakemm l-
abbonat li jkollu dokument tal-identità jew passaport maħruġ
mill-awtoritajiet pertinenti ta’ xi Stat Membru tal-Unjoni
Ewropea, in-Norveġja, l-Iżlanda, Liechtenstein jew l-Iżvizzera,
jipprovdi din l-informazzjoni li ġejja: 

(a) l-isem u l-kunjom;

(b) in-numru tad-dokument tal-identità jew tal-passaport,
u meta dawn ma jkunux disponibbli, in-numru ta’
identifikazzjoni tad-dokument tal- tal-identità jew tal-passaport;
u

(ċ) l-isem u l-pajjiż tal-awtorità pertinenti meta dan ikun
possibbli, li jkun ħareġ id-dokument tal-identità jew il-passaport.

(3) L-impriża jew ir-rivenditur għandu jirreġistra SIM b’kull
mezz disponibbli li tipprovdilu l-impriża, għan-nom ta’ xi entità,
sakemm r-rappreżentant legali ta’ dik l-entità, jipprovdi din l-
informazzjoni li ġejja: 

(a) l-isem tal-entità; 

VERŻJONI ELETTRONIKA



B  26

B 26

(b) l-isem, il-kunjom u l-hatra legali tar-rappreżentant;

(ċ) in-numru tad-dokument tal-identità jew tal-passaport
tar-rappreżentant legali u meta dawn ma jkunux disponibbli, in-
numru ta’ identifikazzjoni tad-dokument tal-identità jew tal-
passaport; u

(d) in-numru tar-reġistrazzjoni tal-entità, fejn hu
applikabbli. 

(4) L-impriża jew ir-rivendituri għandhom jirreġistraw SIM
b’kull mezz disponibbli li tipprovdilu l-impriża, sakemm l-abbonat li
jkollu l-pussess ta’ dokument tal-identità elenkat fl-Iskeda, jipprovdi
din l-informazzjoni li ġejja: 

(a) l-isem u l-kunjom;

(b) in-numru ta’ identifikazzjoni u t-tip ta’ dokument; u 

(ċ) l-isem u l-pajjiż tal-awtorità pertinenti meta dan ikun
possibbli, li tkun ħarġet id-dokument. 

(5) Impriża jew rivenditur ma għandhomx jirreġistraw SIM
f’isem minuri. 

(6) Abbonat jibqa’ responsabbli għal SIM li tkun reġistrata
f’ismu imma li tintuża minn xi persuna oħra li ma tkunx dak l-utent. 

 (7) Meta abbonat ikun qiegħed jiġi reġistrat dan għandu
jippreżenta dokumentazzjoni valida u oriġinali skont is-
subregolamenti (1), (2), (3) jew (4) tar-regolament 5, u l-impriża jew
ir-rivenditur ikollhom ir-responsabbiltà li jivverifikaw l-identità tal-
abbonat. 

Kap. 9.

(8) Min xjentement jipprovdi dokument falz ikun soġġett għad-
dispożizzjonijiet applikabbli u relatati mall-produzzjoni ta’ dokumenti
foloz kif provdut fil-Kodiċi Kriminali.

(9) Meta abbonat ikun irid jirreġistra SIM imma ma jkunx
jista’ jagħmel dik ir-reġistrazzjoni huwa nnifsu, l-abbonat jista’
jawtorizza lil xi persuna tagħmel dik ir-reġistrazzjoni f’ismu, sakemm
timtela tad-dikjarazzjoni li tinsab fil-formola ta’ reġistrazzjoni, kif
provdut mill-impriża. Il-persuna awtorizzata li tkun qiegħda tirreġistra
f’isem l-abbonat għandha tipprovdi wkoll lill-impriża jew lir-
rivenditur, prova ta’ identifikazzjoni tagħha kif ukoll dik tal-abbonat.
Il-formola ta’ reġistrazzjoni għandu jkun fiha d-dettalji meħtieġa tal-
abbonat u tal-persuna li tkun qiegħda tagħmel ir-reġistrazzjoni
f’isimha, inkluż li tinġieb id-dokumentazzjoni relatata u l-impriża jew

ir-rivenditur ikollhom ir-responsabbiltà li jivverifikaw l-identitajiet
tagħhom.

(10) Meta abbonat reġistrat ikun irid jittrasferixxi SIM lil xi
persuna oħra, l-abbonat reġistrat għandu jitlob li jsir dan billi
jissottometti formola ta’ trasferiment, li tiġi provduta mill-impriża. Il-
formola ta’ trasferiment għandu jkun fiha l-partikolaritajiet meħtieġa
tal-abbonat u tal-persuna li tkun qiegħda tirċievi s-SIM trasferit, skont
ir-rekwiżiti stipulati f’dan ir-regolament, inkluż li tinġieb id-
dokumentazzjoni relatata, u l-impriża jew ir-rivenditur ikollhom ir-
responsabbiltà li jivverifikaw l-identitajiet tagħhom.

(11) Jekk impriża tkun taf jew issir taf li persuna tkun qiegħda,
b’referenza għad-dokumenti elenkati fis-subregolamenti (1), (2), (3) u
(4) tar-regolament 5, xjentement tagħmel użu minn xi dokument falz
jew dokumenti foloz, l-impriża għandha tiċħad milli tikkunsinna s-
SIM u, jekk is-SIM tkun diġà ġiet attivata, l-impriża għandha minnufih
tiddiżattiva dik is-SIM: 

Iżda din id-dispożizzjoni għandha tapplika bl-istess mod
għar-rivenditur ħlief illi, meta s-SIM tkun diġà ġiet attivata, ir-
rivenditur għandu minnufih jgħarraf lill-impriża, li għandha
tiddiżattiva s-SIM minnufih. 

(12) Abbonat għandu minnufih jirrapporta lill-Pulizija SIM
mitluf jew misruq u sussegwentement jitlob lill-impriża tiddiżattiva
dik is-SIM hekk kif jippreżenta rapport tal-Pulizija. 

Pieni.

Kap. 418.

6. (1) Kemm-il darba ma jiġix ordnat xort’oħra f’dawn ir-
regolamenti, l-Awtorità tista’ skont it-Taqsima VI ta’ l-Att għat-
Twaqqif ta’ Awtorità ta’ Malta dwar il-Komunikazzjoni, timponi dawk
is-sanzjonijiet inklużi penali amministrattivi, li tista’ tqis li jkunu
adatti fuq xi impriża għall-ksur ta’ xi dispożizzjoni ta’ dawn ir-
regolamenti.

(2) Min ibiegħ, joħroġ, jiddistribwixxi jew jiċċirkola SIMs bi
ksur ta’ dawn ir-regolamenti, jista’, meta jinsab ħati, jeħel multa ta’
mhux iżjed minn ħamsa w għoxrin elf euro (€25,000) għal kull SIM, u
fuq talba tal-prosekuzzjoni, il-Qorti tista’ tordna li kull SIM jiġu
konfiskati u jingħataw lill-Kummissarju tal-Pulizija. 

Protezzjoni tad-
Data.

Kap. 586. 

7. (1) Meta tiġi verifikata l-identità ta’ xi abbonat, l-impriża
jew ir-rivenditur għandhom jiġbru l-informazzjoni skont is-
subregolamenti (1), (2), (3) u (4) tar-regolament 5, esklużi kopji fiżiċi
u elettroniċi, jekk ikun hemm, ta’ dokumentazzjoni valida u oriġinali li
tkun tixhed għall-veraċità tal-partikolaritajiet. 

(2) L-informazzjoni miġbura b’mod konformi mas-
subregolamenti (1), (2), (3) u (4) tar-regolament 5 għandhom
jinżammu f’reġistru li jkun jinsab għand l-impriża, bla ħsara għad-
dispożizzjonijiet stipulati fl-Att dwar il-Protezzjoni u l-Privatezza tad-
Data, inklużi r-regolamenti kollha magħmulin taħtu, u l-liġijiet
rilevanti tal-Unjoni Ewropea.

(3) Wara dik id-data li l-Ministru jista’ jsemmi b’ordni fil-
Gazzetta, id-dettalji tar-reġistrazzjoni miġbura bis-saħħa tas-
subregolamenti (1), (2), (3) u (4) tar-regolament 5 għandhom
jinżammu mill-impriża għal żmien sitt (6) xhur wara d-diżattivazzjoni
tas-SIM, kemm-il darba dik id-data ma tiġix mitluba mill-awtoritajiet
kompetenti biex ikunu jistgħu jwettqu xogħolhom: 

Kap. 586.

Iżda meta d-data tiġi provduta lil xi awtorità kompetenti, l-
impriża u l-awtorità kompetenti rispettiva għandhom iżommu rekord
skont l-Att dwar il-Protezzjoni u l-Privatezza tad-Data, inklużi kull
regolamenti magħmula taħtu u l-liġijiet rilevanti tal-Unjoni Ewropea.

SKEDA 
(Regolament 5(4))

1. Dokument ta’ Residenza jew Permess ta’ Residenza
maħruġa mill-Aġenzija Identità Malta.

2. Dokument tal-Ivvjaġġar skont il-Konvenżjoni tal-1951
dwar l-istatus ta’ Rifuġjati magħmula f’Ġinevra fit-28 ta’
Lulju, 1951.

3. Dokument tal-Ivvjaġġar jew Passaport għal Stranġier. 

4. Dokument tal-Pulizija maħruġ għal ċittadini ta’ pajjiżi
terzi.

5. Passaport maħruġ mill-pajjiż ta’ ċittadinanza.

6. Dokument ta’ persuni li jkunu qed ifittxu l-asil.

7. Liċenzja tas-Sewqan.

